
1. Անհրաժեշտությունը
Հայաստանի Հանրապետության Արարատի մարզի Նոր Կյանք համայնքի վարչական բյուջեի դեֆիցիտի (պակասուրդի) ֆինանսավորման նպատակով ֆոնդային բյուջեի ժամանակավոր ազատ միջոցների հատկացում տրամադրելու մասին Հայաստանի Հանրապետության կառավարության որոշման ընդունումը պայմանավորված է համայնքի ֆոնդային բյուջեից 2,700.0 հազ. դրամ վարչական բյուջե տեղափոխման անհրաժեշտությամբ, մինչև 2019 թվականի դեկտեմբերի 20-ը  ֆոնդային բյուջե վերադարձնելու պայմանով:
2. Ընթացիկ իրավիճակը և խնդիրները
2018 թվականի ՀՀ մարզերում առաջնահերթ լուծում պահանջող հիմնախնդիրների լուծման ուղղությամբ իրականացվելիք աշխատանքների համար ՀՀ կառավարության 2018 թվականի սեպտեմբերի 27-ի N 1073-Ն որոշմամբ ՀՀ կառավարության պահուստային ֆոնդից Հայաստանի տարածքային զարգացման հիմնադրամին հատկացվել է շուրջ 3,657,994.3 հազ. դրամ:
Վերը նշված որոշմամբ Հայաստանի Հանրապետության Արարատի մարզի Նոր Կյանք համայնքում խմելու ջրագծի ներքին ցանցի կառուցման նպատակով հատկացվել է 29,700.0 հազ. դրամ, որից 2,700.0 հազ. դրամը կազմում է համայնքի համաֆինանսավորումը: 
ՀՀ Արարատի մարզի Նոր Կյանք համայնքի վարչական բյուջեում համաֆինանսավորման մասով առաջացել է 2,700.0 հազ. դրամի դեֆիցիտ, որը պետք է ֆինանսավորվի ֆոնդային բյուջեի միջոցներից: 
[bookmark: _GoBack]Ըստ ներկայացված տեղեկանքի ՀՀ Արարատի մարզի Նոր Կյանք համայնքի 2019 թվականի բյուջեի վարչական մասի եկամուտների գծով հաստատված տարեկան ընդհանուր գումարը կազմում է 67,237.8 հազ. դրամ, վարչական մասի եկամուտների փաստացի մուտքերի ընդհանուր գումարը 2019 թ. ապրիլի 18-ի դրությամբ կազմում է 14,927.5 հազ. դրամ: Հետևաբար, վերը նշված ցուցանիշները ապահովում են ՀՀ կառավարության 2008 թվականի հունիսի 12-ի N 591-Ն որոշման դրույթների պահանջներին համապատասխան համայնքի ֆոնդային բյուջեից վարչական բյուջե 2,700.0 հազ. դրամ գումարի չափով փոխանցման կատարումը:
3. Ակնկալվող արդյունքը
Նախագծի ընդունման արդյունքում կապահովվի ՀՀ Արարատի մարզի Նոր Կյանք համայնքի վարչական բյուջեի ֆինանսական միջոցների անհրաժեշտ համալրումը, որը կուղղվի Հայաստանի Հանրապետության կառավարության 2018 թվականի սեպտեմբերի 27-ի N 1073-Ն որոշմամբ նախատեսված Նոր Կյանք համայնքում խմելու ջրագծի ներքին ցանցի կառուցման համաֆինանսավորմանը:  

